
也。酉陽雜俎曰。月中蟾桂地影也。空處水影也。朱子以爲非地影。乃地形遮隔耳。余意月質本黑。雖外爲日光所射。而其有黑暈。蓋其在內之本質也。

太玄經。日月雌雄之序。謂大小月也。素問。月之死生。以月虧滿而言。按初一日爲死魄。十六日爲生魄。韻府雲朔後明生而魄死。望後明死而魄生。禮記曰。日出於東。月生於西是也。

東坡曰。玉川子月蝕詩。以蝕月者月中蝦蟇。梅聖兪日蝕詩。以蝕日者三足烏。此固俚說。而按戰國策雲日月凋暉於外。其賊在內。淮南子云月照天下。

